
ப்³ரஹ்மணா க்ரு’தம் தே³வீஸ்தோத்ரம்

ப்³ரஹ்மோவாச ।
ஜய தே³வி ஜக³ந்மாதர்ஜய த்ரிபுரஸுந்த³ரி ।
ஜய ஶ்ரீநாத²ஸஹஜே ஜய ஶ்ரீஸர்வமங்க³ளே ॥ 22॥
ஜய ஶ்ரீகருணாராஶே ஜய ஶ‍்ரு’ங்கா³ரநாயிகே ।
ஜயஜயேऽதி⁴கஸித்³தே⁴ஶி ஜய யோகீ³ந்த்³ரவந்தி³தே ॥ 23॥
ஜயஜய ஜக³த³ம்ப³ நித்யரூபே ஜயஜய ஸந்நுதலோகஸௌக்²யதா³த்ரி ।
ஜயஜய ஹிமஶைலகீர்தநீயே ஜயஜய ஶங்கரகாமவாமநேத்ரி ॥ 24॥
ஜக³ஜ்ஜந்மஸ்தி²தித்⁴வம்ஸபிதா⁴நாநுக்³ரஹாந்முஹு: ।
யா கரோதி ஸ்வஸங்கல்பாத்தஸ்யை தே³வ்யை நமோ நம: ॥ 25॥
வர்ணாஶ்ரமாணாம் ஸாங்கர்யகாரிண: பாபிநோ ஜநாந் ।
நிஹந்த்யாத்³யாதிதீக்ஷ்ணாஸ்த்ரைஸ்தஸ்யை தே³வ்யை நமோ நம: ॥ 26॥
நாக³மைஶ்ச ந வேதை³ஶ்ச ந ஶாஸ்த்ரைர்ந ச யோகி³பி: ⁴ ।
வேத்³யா யா ச ஸ்வஸம்வேத்³யா தஸ்யை தே³வ்யை நமோ நம: ॥ 27॥
ரஹஸ்யாம்நாயவேதா³ந்தைஸ்தத்த்வவித்³பி⁴ர்முநீஶ்வரை: ।
பரம் ப்³ரஹ்மேதி யா க்²யாதா தஸ்யை தே³வ்யை நமோ நம: ॥ 28॥
ஹ்ரு’த³யஸ்தா²பி ஸர்வேஷாம் யா ந கேநாபி த்³ரு’ஶ்யதே ।
ஸூக்ஷ்மவிஜ்ஞாநரூபாயை தஸ்யை தே³வ்யை நமோ நம: ॥ 29॥
ப்³ரஹ்மா விஷ்ணுஶ்ச ருத்³ரஶ்ச ஈஶ்வரஶ்ச ஸதா³ஶிவ: ।
யத்³த்⁴யாநைகபரா நித்யம் தஸ்யை தே³வ்யை நமோ நம: ॥ 30॥
யச்சரணப⁴க்தா இந்த்³ராத்³யா யதா³ஜ்ஞாமேவ பி³ப்⁴ரதி ।
ஸாம்ராஜ்யஸம்பதீ³ஶாயை தஸ்யை தே³வ்யை நமோ நம: ॥ 31॥
வேதா³ நி:ஶ்வஸிதம் யஸ்யா வீக்ஷிதம் பூ⁴தபஞ்சகம் ।
ஸ்மிதம் சராசரம் விஶ்வம் தஸ்யை தே³வ்யை நமோ நம: ॥ 32॥

ஸஹஸ்ரஶீர்ஷா போ⁴கீ³ந்த்³ரோ த⁴ரித்ரீம் து யதா³ஜ்ஞயா ।
த⁴த்தே ஸர்வஜநாதா⁴ராம் தஸ்யை தே³வ்யை நமோ நம: ॥ 33॥
ஜ்வலத்யக்³நிஸ்தபத்யர்கோ வாதோ வாதி யதா³ஜ்ஞயா ।
ஜ்ஞாநஶக்திஸ்வரூபாயை தஸ்யை தே³வ்யை நமோ நம: ॥ 34॥
பஞ்சவிம்ஶதிதத்த்வாநி மாயாகஞ்சுகபஞ்சகம் ।
யந்மயம் முநய: ப்ராஹுஸ்தஸ்யை தே³வ்யை நமோ நம: ॥ 35॥
ஶிவஶக்தீஶ்வராஶ்சைவ ஶுத்³த⁴போ³த: ⁴ ஸதா³ஶிவ: ।
யது³ந்மேஷவிபே⁴தா:³ஸ்யுஸ்தஸ்யை தே³வ்யை நமோ நம: ॥ 36॥
கு³ருர்மந்த்ரோ தே³வதா ச ததா² ப்ராணாஶ்ச பஞ்சதா⁴ ।
யா விராஜதி சித்³ரூபா தஸ்யை தே³வ்யை நமோ நம: ॥ 37॥
ஸர்வாத்மநாமந்தராத்மா பரமாந்த³ரூபிணீ ।
ஶ்ரீவித்³யேதி ஸ்ம்ரு’தா வா து தஸ்யை தே³வ்யை நமோ நம: ॥ 38॥
த³ர்ஶநாநி ச ஸர்வாணி யத³ங்கா³நி விது³ர்பு³தா:⁴ ।
தத்தந்நியமயூபாயை தஸ்யை தே³வ்யை நமோ நம: ॥ 39॥
யா பா⁴தி ஸர்வலோகேஷு மணிமந்த்ரௌஷதா⁴த்மநா ।
தத்த்வோபதே³ஶரூபாயை தஸ்யை தே³வ்யை நமோ நம: ॥ 40॥
தே³ஶகாலபதா³ர்தா²த்மா யத்³யத்³வஸ்து யதா² ததா² ।
தத்தத்³ரூபேண யா பா⁴தி தஸ்யை தே³வ்யை நமோ நம: ॥ 41॥
ஹே ப்ரதிப⁴டாகாரா கல்யாணகு³ணஶாலிநீ ।
விஶ்வோத்தீர்ணேதி சாக்²யாதா தஸ்யை தே³வ்யை நமோ நம: ॥ 42॥
இதி ஸ்துத்வா மஹாதே³வீம் தா⁴தா லோகபிதாமஹ: ।
பூ⁴யோ பூ⁴யோ நமஸ்க்ரு’த்ய ஸஹஸா ஶரணம் க³த: ॥ 43॥
இதி ப்³ரஹ்மாண்ட³புராணே உத்தரபா⁴கே³ ஏகோநசத்வாரிம்ஶாத்⁴யாயாந்தர்க³தம்

ப்³ரஹ்மணா க்ரு’தம் தே³வீஸ்தோத்ரம் ஸமாப்தம் ।
ப்³ரஹ்மாண்ட³புராண । உத்தரபா⁴க³ । லலிதா । அத்⁴யாய 39/22-42॥

